
Аннотация: Баркамоллик сари интилиш шахснинг касбий шаклланиши билан 

биргаликда яхлит ҳолда кечадиган ва деярли бир умр давом этадиган мураккаб 

жараёндир. Кенг маънода касбий шаклланиш деганда инсоннинг ўз ақлий 

қобилиятлари жисмоний имкониятлари у ёки бу соҳага бўлган лаёқатлари, қизиқиш ва 

интилишлари, шунингдек қадрият ва дунёқарашларига кўра бирор бир касб соҳасида 

таълим олиш кейинчалик шу соҳага киришиб, мослаша бориши ва ниҳоят йиллар 

давомида етук ва малакали мутахассис етишиши тушунилади.Ушбу мақолада сўз 

ўқувчиларни касб-ҳунарга   йўналтириш, уларнинг шахс  хусусиятларини  инобатга 

олиш, касб-ҳунарга   йўналтириш ишларининг муҳимлиги, унинг мактаб таълим-

тарбия жараёниниг ажралмас қисми эканлиги,ўқувчиларнинг ҳаётий  

шароитларининг  ўзгариши  давомида  таълим  ва  меҳнат  соҳаларини  мустақил ва 

онгли танлай олиши ҳақида сўз боради.  

Abstract:The pursuit of perfection is a complex process that takes place together with 

the professional formation of a person and lasts almost a lifetime. In a broad sense, 

professional formation means that a person receives education in a certain profession 

according to his mental abilities, physical capabilities, interests and aspirations for one or 

another field, as well as values and worldviews, then enters and adapts to this field, and 

finally becomes a mature and qualified specialist over the years. This article talks about the 

importance of guiding students to a profession, taking into account their personal 

characteristics, the importance of vocational guidance, the fact that it is an integral part of 

the school education process, and the ability of students to independently and consciously 

choose the fields of education and work during the change of life conditions. 

 

Ҳар қандай жамиятнинг равнақи, ижтимоий, сиѐсий, иқтисодий барқарорлиги 

унинг фуқароларининг ақлий ва аҳлоқий салоҳиятини юксак даражада 

ривожланганлигига боғлиқ. Зеро, жамиятимизнинг маънавий янгиланишида, ижтимоий 

йўналтирилган бозор иқтисодиѐтини шакллантиришда жаҳон ҳамжамиятига 

қўшилишини таъминлайдиган демократик ҳуқуқий давлат қуриш кадрлар 

тайѐрлашнинг миллий масаласи устувор мезон сифатида муҳим роль ўйнайди. Чунки 

ҳалқнинг бой интеллектуал мероси ва умуминсоний қадриятлар асосида замонавий 

маданият, иқтисодиѐт, фан-техника ва технологиянинг янги ютуқлари асосида 

мукаммал тайѐргарликдан ўтган кадрларни тайѐрлашнинг янги тизимини 

шакллантириш Ўзбекистон Республикаси тараққиѐтининг муҳим шартларидан бири 

бўлиб қолди.  

Айтиш жоизки, баркамол инсоннинг шаклланиши унинг муносиб касб-корни 

эгаллаши жамият тараққиѐти учун баҳоли қудрати ўз ҳиссасини қўшиб яшаши ва шу 

орқали жамиятда ўзлигини намоѐн этиши яъни шахснинг камол топиши назарга 

олинади.  

Комиллик сари интилиш шахснинг касбий шаклланиши билан биргаликда яхлит 

ҳолда кечадиган ва деярли бир умр давом этадиган мураккаб жараѐндир. Кенг маънода 

касбий шаклланиш деганда инсоннинг ўз ақлий қобилиятлари жисмоний 

имкониятлари у ѐки бу соҳага бўлган лаѐқатлари, қизиқиш ва интилишлари, 

шунингдек қадрият ва дунѐқарашларига кўра бирор бир касб соҳасида таълим олиш 

кейинчалик шу соҳага киришиб, мослаша бориши ва ниҳоят йиллар давомида етук ва 

малакали мутахассис етишиши тушунилади.  

Ҳақиқатан ҳам бу чексиз мураккаб орқага қайтарилмайдиган муҳим жараѐн 

бўлиб, унда инсон манфаатлари йўлидан унумли фойдаланишни ташкил этиш, бугунги 

куннинг энг долзарб муаммоларидан биридир.  

Касбий шаклланиш жараѐнининг дастлабки ва айни дамда ўта муҳим босқичи 

бўлажак касбни танлаш, яъни аниқ бир касбий қарорга келишигача бўлган даврини ўз 

ичига олади.  

  Мамлакатимизда    амалга    оширилаѐтган  таълим  сиѐсатининг  муҳим  

мақсадларидан  бири  ѐш  авлодни  ҳар  томонлама  баркамол  инсонлар  қилиб  

тарбиялашдир. Албатта, баркамол инсон деганда маънавий жиҳатдан етук, ўз  

ватанининг   тарихи,   бугунги   ва   келажаги   учун   қайғурадиган,   шунингдек  

жамиятнинг  иқтисодий тараққиѐтига ўз ҳиссасини қўшиш иштиѐқида ѐниб  яшайдиган 

шахсни тушуниш бугунги кун талабига мос келади. Лекин ушбу  тушунчага  таҳлилий  

ѐндашилса,  унинг  нақадар  серқирра,  мураккаб  ва  ҳар  томонлама умуминсоний 

қадриятларга мос келишини идрок этиш мумкин.   

Ҳақиқатдан  ҳам  бу  чексиз  мураккаб,  орқага  қайтарилмайдиган,  муҳим  

жараѐн бўлиб, ундан инсон манфаатлари йўлида унумли фойдаланишни ташкил  этиш, 

бугунги куннинг энг долзарб муаммоларидан биридир.   

Касбий  шаклланиш  жараѐнининг  дастлабки  ва  айни  дамда  ўта  муҳим  

босқичи  бўлажак  касбни  танлаш,  яъни  аниқ  бир  касбий  қарорга  келишгача  

бўлган даврни ўз ичига олади. 

Маълумки, барча фанлар каби касбий таълим педагогикаси ва методикаси фани 

ҳам педагогик фаолият давомида ривожланиб, бойиб бораяпти.Тажрибалар 

кўрсатадики, касбий таълимга оид терминларни белгилашда аниқ, ўзгармас 

тушунчаларни эмас, балки айнан касб ҳунар таълими педагогикаси ва методикасининг 

объекти, мақсади, вазифалари, методлари ва технологияларидан келиб чиққан ҳолда 

бўлажак мутахассисларда касбий маҳоратни, компетенцияларни шакллантирувчи ва 

ифодаловчи жараѐнлар асос қилиб олиниши керак. 

Касб-ҳунарга   йўналтириш   ўқувчиларга   унинг   шахс   хусусиятларини  

инобатга олган ҳолда бериладиган ѐрдам, унинг бир томондан жамият учун  керакли 

бўлиши, иккинчи томондан ўзининг шахсий ҳаракатларига эришиши,  ҳаѐтий  

шароитларининг  ўзгариши  давомида  таълим  ва  меҳнат  соҳаларини  мустақил ва 

онгли танлай олиши учун имконият яратади.   

Ўқув-тарбия    жараѐнининг    таркибий    қисми    сифатида    касб-ҳунарга  

йўналтириш  умумтаълим  фанлари  ва  меҳнат  фаолияти  билан  таништириш  орқали,  

уларнинг  қизиқишлари,  лаѐқатлари,  қобилиятлари  ва  индивидуал  хусусиятларини 

ривожлантиришни кўзда тутади ҳамда жамият эҳтиѐжларини  ҳисобга олган ҳолда 

амалга оширилади.   

Мактабдаги ўқув – тарбия жараѐнининг ажралмас қисми ҳисобланган касб  –   

ҳунарга   йуналтириш   ишларига   ҳам   инновацион   тус   бериш,   унинг  

самарадорлигини  ошириш  учун  илмий  асосланган  замонавий  педагогик  –  

психологик,  ахборот  –  технологияларини  кенг  жорий  этиш,  илмий  услубий  

таъминот ва кадрлар салоҳиятини яхшилаш, жараѐнга жамоатчилик ҳамда ота –  

оналарни фаол жалб этиш зарурати мавжуд.   

Чунки оилада фарзанднинг у ѐки бу ҳунарнинг эгаллашида биринчи ибрат,  устоз,    

ота-онадир.    Албатта,    ота-она    касбини    танлаган    фарзанд    кенг  имкониятларга 

эга бўлади. Чунки ота-она фарзандига касб-ҳунар ўргатишда  бутун  меҳрини,  бой  

тажрибасини,  танлаган  касбини  сир-асрорларини  тўлиқ  беришга ҳаракат қилади.   

Шуни  алоҳида  таъкидлаш  лозимки,  ҳар  бир  инсон  булғуси  касбини  мустақил 

ўзи танласагина, севиб танлаган касбига меҳр қўяди. Унинг захмати  қанчалар оғир 

бўлсада, чарчамайди ва ҳеч қачон нолимайди.    

Ҳаѐтда шундай ота-оналар ҳам учрайдики, улар фарзандларининг хоҳиш- 

иродаси,  қобилиятларини  ҳисобга  олмасдан,  ўзларига  қулай  бўлган  касб- ҳунарни 

эгаллашга мажбур қиладилар. Натижада, ота-онасининг қистови билан  ўқишга  кирган  

фарзанд,  ўқув  даргоҳини  битириб  чиққач,  мутахассисликка  эмас, шунчаки 

дипломга эга бўлади. Табиийки, бундай мутахассисликдан на  ўзи, на жамият наф 

кўради.   

Умумтаълим       мактабларида       ўқувчиларни  қайси  касб-

ҳунарга  лаѐқатлилигини аниқлашда амалиѐтчи психологлар билан бир қаторда мактаб  

ва  оила  шифокорларининг  маслаҳати  ҳам  муҳим  роль  ўйнайди.  Болалар  ва  

усмирлар шифокори соғлом ўқувчиларга касб-ҳунар танлаш юзасидан тавсия  берар 

экан, уни баркамол шахс бўлиб шаклланишига имкон беришини ҳисобга  олиши шарт. 

Соғлигида бирор тўқсони бор ўқувчини касб-ҳунар танлашида  албатта врач билан 

бамаслаҳат иш кўриш мақсадга мувофиқдир.   

Бирор дарди бор ўқувчини шундай касб-ҳунарга йўналтириш керакки, бу  касб-

ҳунар  меҳнат  фаолияти  жараѐнида  унинг  дарди  ривожланиб  ногирон  бўлиб 

қолишга олиб келмаслиги керак. Шундай экан, касб танлашда ота-она,  мактаб педагог 

жамоаси ва шифокорнинг ҳамкорлиги зарурдир.   

Ота-оналар фарзандларини тўғри касб-ҳунарга йўналтиришда эътиборини  

қуйидагиларга кўпроқ қаратса мақсадга мувофиқ бўлар эди:   

- ѐшлигидан фарзандларининг таълим-тарбия олишга бефарқ қарамасдан,  унинг 

қизиқиши, майли ва қобилиятини кузатиб бориши;   

-  ҳар  бир  ота-она  фарзанди  ўқиѐтган  синф  раҳбари,  мактаб  амалиѐтчи  

психологи, ѐшлар етакчиси, шифокори билан яқин алоқада бўлиб фарзандини  қайси     

фанларга     қизиқиши,     қайси     фан     ва     спорт     тўгаракларига  

қатнашаѐтганлигини билиб бориши;   

-  ота-она  ўз  касблари  ҳақида  фарзандларига  тўлиқ  маълумотлар  бериб  

бориши, унга қизиқиш уйғотиш ва бошқа касблар ҳақида маълумотлар бериб  бориш;   

-   фарзандининг   соғлиғини   маҳалла   ва   мактаб   шифокори   кўригидан  

ўтказиб, қизиққан касбга мос келиш-келмаслигига эътибор бериш;   

- фақат фарзандининг қизиқишига қараб касб-ҳунар коллежини танлаш ва  унга 

ўқишга имконият яратиш.   

Мактаб   касб-ҳунарга   йўналтирувчи   мутахассисга   (мактаб   амалиѐтчи  

психологга)  –  ҳозирда  ҳар  бир  ўқувчига  мустақил  касб  танлашга  ижобий  

муносабатини,  қизиқиш  ҳақида  эҳтиѐжни  шакллантириш  бирмунча  қийин  

кечмоқда.    

Ўқувчиларни касб-ҳунарга йўналтиришдан олдин, аввало уларга касблар  

ҳақидаги тасаввурини шакллантириб олиш лозим.    

Ўқувчиларнинг ўзлари турли касб-ҳунар эгалари (ўқитувчилар, тиббиѐт,  савдо ва 

умумий овқатланиш соҳаси ходимлари, ҳарбийлар, ишбилармонлар,  фермерлар ва 

бошқалар) билан мулоқотлар орқали оладиган касбий ахборотлар  ҳам  касб-ҳунар  

танлашга  таъсир  кўрсатади.  Ўйин  фаолияти  (телевидение  кўрсатувлари, 

видеофильмларни томоша қилиш, компьютер ва спорт ўйинлари,  интернет орқали 

бўладиган мулоқотлар)да ҳам ўқувчиларда касблар тўғрисида  тасаввур шаклланади.   

Шунинг   учун   ўқувчиларни   касб-ҳунарга   йўналтиришнинг   мактаб   ва  

синфда  ўтадиган  таълимий  жараѐнларинигина  эмас,  синфдан  ва  мактабдан  

ташқари   таълим   орқали   касб-ҳунарга   йўналтиришнинг   аҳамиятини   ҳам  

таъкидлаб ўтиш лозим.   

Бироқ  бу  йўналишда  ҳозиргача  муфассал  ишлар  олиб  борилмаяпти.  

Ўқувчилар айниқса катта мактаб ѐшидаги ўқувчиларнинг касб-ҳунарни ўзлари  

билишлари, ушбу йўналиш бўйича уларнинг дунѐқарашини шакллантиришда  

мактабда    ва    синфдан    ташқари    ишларнинг    салмоқли    ўрин    тутиши  

мумкинлигини ҳисобга олиб, унинг ҳозирги кундаги ҳолатини ўрганиб чиқиш,  унинг 

имкониятларидан кенг фойдаланиш юзасидан изланишлар олиб бориш  лозим.   

Шунингдек касб-ҳунарга йўналтиришнинг узлуксизлигини таъминлаш 9-  

синф   битирувчиларининг   мактаб   амалиѐтчи   психологлари,   касб-ҳунарга   

йўналтирувчилар,  ота-оналар  ва  ўрта  махсус  касб-ҳунар  таълими  вакиллари  

ҳамкорлигида ўқувчиларнинг касбий қарор қабул қилиши, онгли равишда касб  

танлаши,  касбий  мослашув  ҳамда  ўз  мақсадини  амалга  ошириш  режасини  ишлаб 

чиқиш каби малака ва кўникмаларни шакллантириш ва ривожлантириб  бориш   лозим. 

Негаки,   бозор   иқтисодиѐтига   асосланган   жамият   қуриш  тўғрисидаги    

ҳужжатларда    ўқувчиларни    мустақил    касб    танлашга    (ўз  имкониятларини ўзи 

баҳолаш орқали) ўргатиш жуда муҳим ва зарур вазифа  эканлиги таъкидланади. Шунга 

кўра психолог олимлар, методистлар, ташхис  Маркази ходимлари ва амалиѐтчи 

психологлар томонидан кенг жамоатчилик  билан  биргаликда  касбга  доир  

билимларни  кенг  ташвиқот  қилиш  ишлари  амалга  оширилса  касб-кор  танлашга  

оид  йўл-йўриқлар  ва  методлар  ишлаб  чиқилса янада мақсадга мувофиқ бўлар эди.   

Демак, касб   танлаш  фаолиятини тўғри ва самарали   ташкил   этиш   учун  

саноатнинг қайси соҳа мутахассисларига муҳтожлигини назарда тутиш ва  шунга  

яраша  мактаб  ўқувчиларини  уларнинг  майли,  интилиши,  қизиқиши,  имконияти, 

яхлит ва жисмоний қобилиятларига қараб, ҳамда у ѐки бу касбга  яроқлилигини 

аниқлаб, сўнгра уларни касбга йўналтириш лозим.   

